Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Marta Álvarez Alonso andreak egindako galderaren erantzuna, Foru Diputazioak emana, Valle del Roncal egoitzaren erreformari buruzkoa. Galdera 2020ko ekainaren 5eko 65. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma talde parlamentarioari atxikitako foru parlamentari Marta Álvarez Alonso andreak galdera egin du Valle del Roncal egoitzaren erreformari buruz (10-20/PES-00107). Hona Nafarroako Gobernuko Eskubide Sozialetako kontseilariak informatzeko duena:
Departamentuak zer epe darabil gogoan,Valle del Roncal egoitzaren erreforma, kontseilariak maiatzaren 22ko agerraldian iragarri zuena, egiteko?
Lanak pixkanaka eginen dira, ondoko kronogramaren arabera:
2020. urtea: Modulu bateko komunak eta hezetasunak.
2021. urtea: Bi moduluko komunak eta hezetasunak.
2022. urtea: Bi moduluko komunak eta hezetasunak.
Zer partidaren kargura finantzatuko dira obra horiek?
Lanak ondoko partidaren kargura finantzatuko dira: 2020ko aurrekontuko 920005 93100 6020 231000 Obrak zentro berekietan partida eta 2021eko eta 2022ko aurrekontuetako partida baliokideak.
Erreforma hori ez zegoenez aurreikusita Nafarroako 2020rako Aurrekontu Orokorretan, aurten egiten baldin badira, aparteko funtsen kargura finantzatuko al da? Ezezkoan, zer proiektu utziko dira albo batera obra hori finantzatzeko?
2020 urtean egin beharreko obra-zatia, 200.000 euroko aurrekontua duena, arestian aipatutako “Obrak zentro berekietan” izeneko partidako funts arruntekin finantzatuko da.
Ez da proiekturik utziko albo batera. Partida horretako aurrekontua da zentro berekietan hemen azaltzen denaren moduko obrak finantzatzeko.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

